
Memoria xustificativa dun convenio de colaboracion entre a Conselleria de
Presidencia, Xustiza e Deportes e o Concello de Baralla para a execucién do
proxecto denominado Mellora da traida de augas da Pena-Papin

1. Departamento que tramita o convenio

A Conselleria de Presidencia, Xustiza e Deportes é o departamento da Xunta de Galicia ao cal lle
corresponde a elaboracion, proposta e execucién da politica do Goberno galego en materia de
Administracion local, de conformidade co previsto no Decreto 136/2024, de 20 de maio, polo que
se establece a estrutura organica da Conselleria de Presidencia, Xustiza e Deportes (DOG num.
101, do 27 de maio).

Dentro deste departamento, as competencias en materia de Administracién local estan
atribuidas a Direccion Xeral de Administracidn Local. A este centro directivo correspéndelle, en
particular, o fomento das liflas de colaboracion coas entidades locais galegas no referente &
convocatoria e execucién das subvenciéns a elas destinadas.

2. Antecedentes

A Xunta de Galicia, a través da Conselleria de Presidencia, Xustiza e Deportes, ten previsto asinar
co Concello de Baralla un convenio para a execucion do proxecto denominado Mellora da trida de
augas da Pena-Papin

Segundo dispofien os artigos 25 e 26.1 da Lei 7/1985, do 2 de abril, reguladora das bases do réxime
local e os artigos 80 e 81 da Lei 5/1997, do 22 de xullo, de Administracion Local de Galicia, os
concellos deberdn prestar a sta cidadania os servizos publicos que contriblan a satisfacer as
necesidades e aspiraciéns da vecifianza, entre os que se atopan a proteccién do ambiente.

Pola suia banda, a Comunidade Auténoma de Galicia ten como obxectivo o desenvolvemento
equilibrado do territorio galego, do medio rural e do urbano, do interior e da faixa costeira, que
permita o progreso econémico da totalidade do territorio e que a cidadania galega tefia unhas
optimas condicidns de vida, con independencia do seu lugar de residencia, potenciando e apoiando
a prestacion de servizos por parte dos nosos concellos que son a Administracién mais préxima
aos administrados.

O obxectivo comun é conseguir ou mellorar o funcionamento dos servizos e das infraestruturas
municipais, de forma que os concellos poidan prestar servizos de calidade & vecifianza con
independencia do seu lugar de residencia, coa finalidade de garantir a calidade ambiental, a
prevencion e mitigacion de efectos adversos sobre o ambiente ou a atencidén as emerxencias.

O artigo 25.5 da Lei 8/2009, do 22 de decembro, pola que se regula o aproveitamento eélico en Galicia
e se crean o canon edlico e o Fondo de Compensacién Ambiental dispén que a distribucién anual do
Fondo regularase mediante orde ditada pola conselleria competente en materia de réxime local, na
que tamén se establecerdn os criterios de reparticion, os entes locais beneficiarios e as actuaciéns
as que se destinara a parte do fondo que non estiver destinada as entidades cuxo termo municipal
se atope dentro da poligonal de delimitaciéon dun parque edlico ou resulten afectadas polas
correspondentes instalacidns de conexion.

Para tal fin, mediante a Orde do 28 de decembro de 2023 reguldronse os criterios de reparticion do
Fondo de Compensacion Ambiental para o ano 2024 e as actuacions as que se destina, aplicandose
parte do Fondo a actuaciéns especificas de proteccién do ambiente, é dicir, aquelas que tefien por

obxecto a conservacién da biodiversidade, o cofiecemento e utilizacion recreativa e didactica dos
recursos naturais e mais a recuperacién do medio natural degradado ou contaminado, incluidas
aquelas que tefien por obxecto a prevencion, extincion e xestion de situacions de sinistro ou de risco
(artigo 2.1.c).

Desde o punto de vista orzamentario, no proxecto 2015 00168 existe un saldo de crédito axeitado e
suficiente para a sua aplicacion eficaz na colaboracion coas entidades locais de Galicia apoiando
aquelas actuacions de creacion e/ou mellora de infraestruturas e equipamentos para a prestacion
de servizos municipais que tefian como finalidade a realizacién de actuacidns especificas de
proteccién do ambiente.

3. Finalidade

Para os efectos sinalados, tense previsto formalizar co Concello de Baralla o instrumento
convencional ao que se refire esta memoria, por un periodo de vixencia que abrangue desde o dia
da sua sinatura ata o 1 de decembro de 2024.

4. Obxecto do convenio

O obxecto do presente convenio é fixar as lifias de colaboracion entre a Conselleria de Presidencia,
Xustiza e Deportes e o Concello de Baralla para a execucion do proxecto denominado Mellora da
traida de augas da Pena-Papin.

5. Fundamentos do convenio

O Concello de Baralla manifestou a necesidade extraordinaria e urxente de asistencia por parte
da Conselleria de Presidencia, Xustiza e Deportes para acometer o proxecto denominado
Mellorada Traida de augas da Pena Papin, consistente na renovacién da construcién que alberga
os depositos asi como das canalizacions e tubaxes desta rede de abastecemento que sirve a 12
vivendas

As borrascas dos primeiros dias do mes de outubro provocaron danos irreversibles nos elementos
da traida de augas da Pena-Papin, afectando a cimentacion e a estrutura da edificacién na que se
atopan os depdsitos, aos propios depdsitos, e as canalizacidéns e tubaxes; nestes elementos,
detectaronse gretas e fisuras a través das que se filtran substancias que contaminan a auga que
abastecen as vivendas nos nucleos da Pena e Papin.

As queixas dos usuarios e das analiticas realizadas polo Concello, pofien de manifesto a existencia
de elevados niveis de Coliformes de 32 UFC/100 ml e de E. Coli de 10UFC/100 ml, cando o valor
limite é de OUFC/mL, en ambos casos, polo que as mesmas conclien que a auga non é apta para
0 CONSUMO ao non cumprir os parametros establecidos polo Real decreto 3/2023, de 10 de enero,
por el que se establecen los criterios técnico-sanitarios de la calidad de agua de consumo, su
control y suministro.

A situaciéns descrita esixe unha intervencién inmediata mediante a execcién das obras propostas
polo Concello consistentes na renovacion dos elementos que conforman este abastecemento

A necesidade da colaboracién solicitada & Conselleria acentlase pola confluencia doutros
factores. Por unha banda, na actualidade non hai ningunha convocatoria en concorrencia a cal se
poida acoller este proxecto nin se prevé nas proximas datas.

Por outra banda, a falta de recursos dun pequeno concello para poder acometer as devanditas
actuaciéns, nun marco orzamentario restritivo, de austeridade e control do gasto publico e
necesariamente estable por imperativo legal para as entidades que integran a Administracién
local, configura un contexto do cal se derivan, entre outras consecuencias, a imposibilidade para

o Concello de Baralla de afrontar en solitario os compromisos econémicos que a indispensable
execucion das actuacidns obxecto de subvencién, representan para a Facenda local.

Asi pois, este convenio de colaboracién responde ao interese publico e social que representa a
accion de fomento da Conselleria de Presidencia, Xustiza e Deportes respecto da execucién
dunhas actuacions imprescindibles para o normal funcionamento da entidade local, que lle
permitan exercer as competencias e prestar os servizos que a normativa basica en materia de
réxime local lles atrible aos concellos, como Administraciéon mais préxima aos administrados; asi
mesmo, correspondese con actuaciéns financiables de conformidade cos criterios e obxectivos
do Fondo de Compensaciéon Ambiental e co proxecto orzamentario 2015 00168 Outras actuaciéns
especificas de proteccidon do ambiente.

A conxuntura descrita, a necesidade extraordinaria de asistencia manifestada polo Concello de
Baralla e o obxectivo da actuacidn, asi como a existencia de crédito axeitado e suficiente para a
sta aplicacién eficaz no restablecemento dos servizos municipais sobre os cales se actuara a
través do convenio que se pretende subscribir, unido ao cumprimento dos obxectivos do Fondo
de Compensacion Ambiental, acreditan a existencia de razéns de interese publico que xustifican
recorrer ao procedemento excepcional de concesion directa dunha subvencién a favor do Concello
de Baralla.

6. Aplicacion orzamentaria e importe

Para dar cumprimento aos obxectivos deste convenio, a Conselleria de Presidencia, Xustiza e
Deportes, a través da Direccion Xeral de Administracion Local, achegara a cantidade méaxima de
CORENTA E DOUS MIL DOUSCENTOS SETENTA E NOVE EUROS CON OITENTA E CATRO
CENTIMOS (42.279,84€) con cargo a aplicacién orzamentaria 35.04.141A.761.1 (C.P. 2015 00168)
dos orzamentos xerais da Comunidade Auténoma para o ano 2024, na que existe crédito
adecuado e suficiente. Este importe representa o 100% do orzamento total do proxecto que
constitle o obxecto deste convenio.

Polo exposto, considérase xustificada a utilizacién do instrumento do convenio para articular as
actuacions de referencia, quedando o dito convenio féra do ambito de aplicacién da Lei 9/2017,
do 8 de novembro, de contratos do sector publico, pola que se traspofien ao ordenamento
xuridico espafiol as directivas do Parlamento Europeo e do Consello 2014/23/UE e 2014/24/UE, do
26 de febreiro de 2014, con independencia de que, ao abeiro do previsto nos artigo 4 da devandita
norma, lle sexan de aplicacién os principios desta lei para resolver as dubidas e lagoas que se
poidan presentar.

Asinado por: NATALIA PRIETO VISO

Cargo: Directora Xeral
Data e hora: 29/10/2024 10:17:06

Santiago de Compostela, na data da sinatura electrénica
A directora xeral de Administracion Local

Natalia Prieto Viso
(documento asinado electronicamente)

